
Efni: Umsögn mannréttindaskrifstofu Reykjavíkurborgar um frumvarp til laga um 
jafna stöðu og jafnan rétt kvenna og karla (vörukaup, þjónusta o.fl., EES-reglur), 176. mál.

1. gr.

Breytingar á skilgreiningum í fyrstu grein eru mjög til bóta.

Hins vegar viljum við benda á að færð hafa verið gild rök fyrir því að fólk upplifi klám sem 
kynferðislega áreitni. Í þessu sambandi er bent á bæklinginn Klámvæðing er kynferðisleg áreitni. 
Útgefendur Mannréttindaskrifstofa Reykjavíkurborgar og MARK -  Miðstöð margbreytileika og 
kynjarannsókna við Háskóla Íslands. Eins og skilgreiningin á kynferðislegri áreitni er í frumvarpinu þá 
miðast hún bara við hegðun á meðan fólk upplifir klámmyndir, sem hanga á þeirra vinnustað eða 
öðrum stöðum sem veita þjónustu eða selja vöru, sem áreiti. Taka þarf tillit til þessa í skilgreiningu 
um kynferðilsega áreitni.

5. gr.
Bann við mismunun í  tengslum við vörukaup og þjónustu.

Hér er fjallað um að hvers konar mismunun á grundvelli kyns sé bönnuð er varðar aðgengi að eða 
afhendingu á vöru sem og aðgengi að eða veitingu þjónustu. Okkur er það ekki ljóst hvort með 
orðalaginu „aðgengi að" sé einnig átt við verðlagningu. Svo að dæmi sé tekið þá hafa konur og karlar 
sama aðgengi að þjónustu hárgreiðslustofa en hins vegar er verð þeirra oft mismunandi eftir því 
hvort kynið fær þjónustu oftast án þess að nokkur málefnaleg rök liggi þar að baki t.d. er kona sem 
biður um herraklippingu rukkuð fyrir „dömuklippingu" sem er hærra en fyrir „herraklippingu".

Það hlýtur að vera ætlunin að þetta ákvæði nái til verðlagningar. Þess vegna væri skýrara að tilgreina 
það sérstaklega. Fyrsta málsgrein gæti verið „Hvers konar mismunun á grundvelli kyns er varðar 
aðgang að, afhendingu eða verðlagningu á vöru sem og aðgang að, veitingu eða verðlagningu 
þjónustu er óheimil.

Fram kemur í greininni að þetta ákvæði gildi ekki um aðgang að eða afhendingu vöru annars vegar 
eða aðgang að eða veitingu þjónustu hins vega á sviðið einka- og fjölskyldulífs. Það er ekki ljóst hvað 
er átt við þarna. Hvaða þjónustu er hér um að ræða? Engar skýringar er að finna um þetta í 
athugasemdum með frumvarpinu. Þetta þarfnast nánari skýringa.

Virðingarfyllst,

